
ඉන්දියානු මහ කොමසාරිස් කාර්යාලය

කොළඹ

පුවත්පත් නිවේදනය

ඉන්දියා‍වේ අධ්‍යාපනය ලද ශ්‍රී ලාංකික කලාකරුවන්ගේ ප්‍රථම චිත්‍ර ප්‍රදර්ශනය -

“චිත්‍රලේඛා” කොළඹ දී සමාරම්භ කෙරේ

ඉන්දියාවේ අධ්‍යාපනය ලද ශ්‍රී ලාංකික කලාකරුවන්ගේ ප්‍රථම චිත්‍ර ප්‍රදර්ශනය
වන “චිත්‍රලේඛා” ප්‍රදර්ශනය ශ්‍රී ලංකාවේ ඉන්දීය මහ කොමසාරිස් ගෝපාල්
බාග්ලේ මහතා සහ බුද්ධ ශාසන, ආගමික සහ සංස්කෘතික කටයුතු අමාත්‍යාංශයේ
ලේකම් සෝමරත්න විදානපතිරණ මහතා විසින් 2023 ඔක්තෝබර් 10 වන දින
උදෑසන JDA පෙරේරා කලා ගැලරියේ දී සමාරම්භ කරන ලදී.

2. ආනන්ද සමරකෝන්, සෝමබන්දු විද්‍යාපති, පූජ්‍ය එල්. ටී. පී. මංජුශ්‍රී හිමි,

ජෝර්ජ් කීට්, හැරි පීරිස්, උපසේන ගුණවර්ධන සහ බර්නාඩ් ලොකුගේ යන ඉන්දීය
කලා සම්ප්‍රදායන් සමඟ සමීප සබඳතාවයක් පැවති ප්‍රවීණ ශ්‍රී ලාංකික කලාකරුවන්ගේ
නිර්මාණ ද මෙම ප්‍රදර්ශනයට ඇතුළත් වේ. කලා නිර්මාණ පහක් සංස්කෘතික කටයුතු
දෙපාර්තමේන්තුවේ ජාතික කලා ගැලරිය විසින් ලබා දී ඇති අතර අනෙකුත් නිර්මාණ
පවුල් සතුවූ කලා එකතුවලින් සහ ස්වාමි විවේකානන්ද සංස්කෘතික මධ්‍යස්ථානයෙන් ලබා
දීඇත.

3. ඉන්දියාවේ විවිධ විශ්ව විද්‍යාලවල අධ්‍යාපනය ලද සමකාලීන කලාකරුවන් 26

දෙනෙකුගේ නිර්මාණ ද මෙම ප්‍රදර්ශනයට ඇතුළත් වන අතර විනී හෙට්ටිගොඩ, සරත්
ගුණසිරි පෙරේරා, එස්. සිවරූබන්, සුසිරිපාල මාලිම්බඩ, රම්‍යවර්ධන පොඩිනිළමේ,

රිනුජා සිවසංගර් සහ ආචාර්ය මනෝරන්ජන හේරත් වැනි චිත්‍ර ශිල්පි ශිල්පිණියන් ද
‍ඒ අතර වේ. මේ අතරින් වැඩි දෙනෙකු සංස්කෘතික සබඳතා සඳහා ඉන්දියානු
කවුන්සිලයේ (ICCR) ශිෂ්‍යත්ව යටතේ ඉන්දියාවේ අධ්‍යාපනය ලද අය වේ. මහාචාර්ය
ජගත් රවීන්ද්‍ර සහ අසංක ජයසිංහ විසින් ඉදිරිපත් කරන ලද මෙම ප්‍රදර්ශනයට සිතුවම්
150ක් පමණඇතුළත් වේ.



4. කොළඹ ඉන්දියානු මහ කොමසාරිස් කාර්යාලයේ සංස්කෘතික අංශය වන
ස්වාමි විවේකානන්ද සංස්කෘතික මධ්‍යස්ථානය විසින් සංස්කෘතික සබඳතා සඳහා
ඉන්දියානු කවුන්සිලයේ ආදි ශිෂ්‍ය වසර නිමිත්තෙන් සංවිධානය කරන ලද මෙම ප්‍රදර්ශනය
ඉන්දියාව සහ ශ්‍රී ලංකාව අතර රාජ්‍යතාන්ත්‍රික සබඳතා පිහිටුවා වසර 75ක් සපිරීම සහ
ස්වාමි විවේකානන්ද සංස්කෘතික මධ්‍යස්ථානය පිහිටුවා වසර 25ක් සපිරීම වැනි වෙනත්
විවිධ වැදගත් සිදුවීම් සමඟ ද සමපාත වේ.

5. සමාරම්භක උත්සවය සඳහා සම්භාවනීය අමුත්තන්, කලාකරුවන් සහ නරඹන්නන්
රැසක් සහභාගී වූහ. SAARC සංස්කෘතික මධ්‍යස්ථානයේ අධ්‍යක්ෂිකා රේණුකා
ඒකනායක මහත්මිය සහ විශ්ව විද්‍යාලයේ උපකුලපති මහාචාර්ය රෝහණ පී.
මහලියනාරච්චි මහතා ද මෙම අවස්ථාවට සහභාගී වූහ. මෙම ප්‍රදර්ශනය 2023
ඔක්තෝබර් 12 වන දා දක්වා පෙරවරු 10 සිට පස්වරු 10 දක්වා විවෘතව තැබෙනු ඇත.

***

කොළඹ 
2023 ඔක්තෝබර් 10


